
INTEGRATSIYALASHGAN TA’LIM JARAYONIDA 
TALABALARINING AMALIY KASBIY TAYYORGARLIGINI 

TAKOMILLASHTIRISH 

Himmataliyev D.O.
Chirchiq davlat pedagogika universiteti professori

Abduraxmonova Sh.A. 
Toshkent irrigatsiya va qishloq xo’jaligini mexanizatsiyalash muxandislari

instituti Milliy tadqiqot universiteti assistenti

Tayanch so’zlar: integratsiya, muammoli integratsiya, amaliy integratsiya, metodologik 
integratsiya, differentsiatsiya, analizatorlik, maydalanish, verbalizm.
Ключевые слова: интеграция, проблемная интеграция, практическая интеграция, методо-
логическая интеграция, дифференциация, анализ, шлифование, вербализм.
Key words: Integration, problem integration, practical integration, methodological integration, 
differentiation, analysis, polishing, verbalism.

РЕЗЮМЕ:
Ushbu maqolada integratsiyalashgan ta’lim muhitida bo’lajak mutaxassislarning amaliy kasbiy 
tayyorgarligini takomillashtirish pedagogik muammo sifatida o’rganilgan, shuningdek, texnika 
oliy ta’lim muassasalarida bo‘lajak mutaxassislarni amaliy kasbiy tayyorlashda ta’lim tizimini 
takomillashtirish tamoyillari va yondashuvlari bo’yicha adabiyot va ilmiy tadqiqotlar tahlili 
amalga oshirilib, integratsiyalash shart-sharoitlari belgilandi, turkum mezonlarga amal qilish 
lozimligi asoslandi.
РЕЗЮМЕ:
В данной статье совершенствование практической профессиональной подготовки будущих 
специалистов в интегрированной образовательной среде изучается как педагогическая про-
блема, а также литература о принципах и подходах совершенствования системы образова-
ния в сфере практической профессиональной подготовки будущих специалистов в условиях 
интегрированной образовательной среды. технических вузов и проведен анализ научных 
исследований, определены условия интеграции, обоснована необходимость соблюдения 
критериев серии.
SUMMARY:
In this article, the improvement of practical training of future specialists in an integrated educational 
environment is studied as a pedagogical problem, as well as literature on the principles and 
approaches to improving the education system in the field of practical training of future specialists 
in an integrated educational environment. technical universities and analyzed scientific research, 
determined the conditions for integration, substantiated the need to comply with the criteria of the 
series.

Kirish. Dunyo hamjamiyatining barcha ta’lim, fan va ishlab chiqarish 
sohalarida ulkan islohotlar amalga oshirilmoqda. Jumladan, ta’lim integratsiyasi 
masalalari bo’yicha European University Institute, Max Plank Institute, Harvard 
Law School, European Integration (ECSA-Austria), ARENA (Oslo), Mannheim 
Centre for European Social Research kabi tadqiqot markazlarining ilmiy natijalari 
alohida o’rin tutadi. Ta’lim dasturlarining sifat jihatdan yangilanish sharoitida 
yoshlarni kasbiy faoliyatga tayyorlashning pedagogik shart-sharoitlarini joriy 
etish zamonaviy axborot-kommunikatsiya texnologiyalari va dasturlari orqali 
o’qitishning an’anaviy va zamonaviy usullaridan kompleks foydalanish hamda 
didaktik vositalarning integrativ imkoniyatlaridan samarali foydalanishga 
xizmat qiladi hamda kasbiy amaliy kompetentlikni rivojlantirish bo’yicha ilmiy 
tadqiqotlar dolzarb ahamiyat kasb etmoqda [8]. 

Adabiyotlar tahlili. Xalqaro tajribalarga ko’ra, oliy ta’lim, fan va ishlab chiqarish 
bilan integratsiyalash hamda nazariy va amaliy kasbiy ta’limni uyg’unlashtirish, 
bo’lajak mutaxassislarning kasbiy kompetentsiyalarini shakllantirishni taqozo 
etadi. Talabalarda kasbiy bilim va ko’nikmalarni rivojlantirishga oid ko’plab 
ilmiy tadqiqot ishlari olib borilishiga qaramasdan, bozor munosabatlari qaror 
topayotgan bir sharoitda mehnat bozorida yuzaga keluvchi hayotiy raqobatga 
bardosh bera oladigan umumkasbiy va maxsus fanlarini puxta o’zlashtirgan, 
muayyan vaziyatlarni to’g’ri baholay oluvchi iqtisodiyotning turli tarmoqlarida 
mehnat faoliyatini amalga oshira oladigan shaxs sifatida tarbiyalash uchun ularda 
zarur va yetarli darajadagi kasbiy tayyorgarlikni fanlararo aloqadorlik vositasida 
shakllantirish zarurligini taqozo etmoqda. 

Mamlakatimizda zamon talablari asosida ta’lim jarayonini tashkil etish, 
jumladan, oliy ta’lim tizimi va professional ta’lim uzviyligini ta’minlash, ta’lim 
mazmunini integratsiyalash, axborot kommunikatsiya texnologiyalarini joriy 
etish orqali yuqori malakali kadrlar tayyorlashga alohida e’tibor qaratilmoqda. 
O’zbekiston Respublikasi oliy ta’lim tizimini 2030 yilgacha rivojlantirish 
kontseptsiyasida uzoq istiqboldagi maqsadli vazifalardan kelib chiqib, quyidagi 
ustuvor vazifalarni amalga oshirish natijasida oliy ta’lim muassasalarining ishlab 
chiqarish korxonalari, tashkilotlar, ilmiy-tadqiqot muassasalari bilan o’zaro 
manfaatli hamkorligini ta’minlash ko’zda tutilgan [1].

Integratsiya — lotincha so‘z bo‘lib, tiklash, to‘ldirish, qismlarni bir butun 
qilib birlashtirish degan ma’nolarni anglatadi. Ta’limda bilimlar integratsiyasi 
yoki fanlararo bog‘lanishdan ko‘p foydalaniladi [2, 24].

Integratsiya - tabiat haqidagi bir butun bilimlar majmuasi, turli fanlarga oid 
bilimlarni yagona maqsadini hal etishga yo‘naltirishdir (1-rasm).

Tadqiqot metodologiyasi. Bu borada barcha ta’lim turlari mazmunida 
[3], ularga qo‘yiladigan minimal talablar asosida “Materialshunoslik” fanini 

boshqa fanlar bilan integratsiyasini ta’minlash; o‘quv muassasalarining ta’lim 
yo‘nalishlariga qarab “Materialshunoslik” fani o‘quv dasturi va rejalarini tashqi 
va ichki (nazariya va amaliyot) integratsiya nuqtai nazaridan ko‘rib chiqish; 
texnika oliy ta’limi muassasalari “Materialshunoslik” o‘qituvchilari ishtirokida 
ta’lim jarayoni integratsiyasini ta’minlash bo‘yicha konferentsiyalar va seminarlar 
o‘tkazish; barcha ta’lim muassasalari xodimlaridan iborat ijodiy guruhlarni tuzib 
turli fanlar bo‘yicha sifatli integrativ o‘quv dasturlarini yaratish zarur (2-rasm).

Integratsiya quyidagicha tarkibiy qismlardan iborat [4]:
- obyektga doir integratsiya. Bunda har bir mutaxassislikning turli fanlardagi 

timsollari bir mavzu, bo‘lim yoki kurslarga (yer, suv, xavo, oziq-ovqat va boshqa) 
kiritiladi;

- tushunchaga oid integratsiya. Bunda mutaxassisliklarga ko‘ra umumiy 
tushuncha (energiya, harakat, modda, axborot va boshqalar)lar mazmunini ochib 
beradigan mavzu yoki kurslar qamrab olinadi.

- nazariyaga oid integratsiya. U ba’zi tabiiy fanlardagi kvant nazariyasi; 
sotsiologiyadagi evolyutsion nazariyaga asoslanadi;

2-rasm. Integratsiya jarayonida o‘quv jarayonini tashkil etish kurslari

- metodologik integratsiya. U falsafa metodologiyasi kabi ilmiy bilishning 
alohida metodlariga taalluqli integratsiya bo‘lib, ularga tizimli yondashuvning 
qo‘llanilishi va uning mohiyati, mutaxassislikka oid muammolarning qo‘yilishi 
va ularning hal etilishi; fandagi tushuntirish va prognoz qilish, kuzatish, tajriba, 
modellashtirishning tuzilish mohiyati va qo‘llanilishi kabilar kiritiladi;

- muammoli integratsiya. U turli kenglik darajasidagi fanlararo muammolarni 
qamrab oladi (atrof-muhitni muhofaza qilish, giyohvandlikka karshi kurashish va 
boshqalar);

- faoliyatga oid integratsiya (kasb va mutaxassislik yuzasidan munozara, 
guruhlar tarkibida ishlash, fanlararo reja va loyihalar tuzish va boshqalar);

- amaliy integratsiya (turli jarayon yoki texnik mahsulotlarni har tomonlama 
ko‘rib chiqish, antibiotiklar, sintetik moddalar, biotexnologiya, kompyuterlar va 
boshqalar). 

Tahlil va natijalar. Bo‘lajak mutaxassislarni amaliy kasbiy tayyorgarligini 
takomillashtirish tamoyillari orasidan eng asosiylarini, ya’ni butun amaliy kasbiy 
tayyorgarlik jarayoni mazmuni va uni tashkil etishning asosini tasniflaydigan 
bo‘lajak mutaxassislarni amaliy kasbiy tayyorgarligini takomillashtirishning 
o‘ziga xos xususiyatlar va ularning amaliy kasbiy tayyorgarlik jarayoniga ta’sirini 
aks etiruvchi tamoyillarni ajratib olish kerak [5].

Faoliyatga tayyorlash jarayonining xususiy amaliy kasbiy metodikasi bayoni 
o‘z ichiga bo‘lajak mutaxassislarni amaliy kasbiy tayyorlashga amaliyotda taklif 
etilayotgan tayyorlash jarayonini amalga oshirish mazmuni, texnologiyasi, 
vositalari, shakllari, tayyorlash jarayoni bosqichlarini izohlashni o‘z ichiga oladi 
[6].

Yuqoridagi tamoyillarni tahlil qilib zarur bo‘lgan quyidagi tamoyillarni ajratib 
oldik. Bu tamoyillar aynan bo‘lajak mutaxassislarni amaliy kasbiy tayyorgarligini 
takomillashtirishga xizmat qiladi (3-rasm).

3-rasm. Bo‘lajak mutaxassislarni amaliy kasbiy tayyorgarligini takomillashtirish
jarayoniga ta’sir etuvchi tamoyillar.

Ta’lim mazmunini integratsiyalash nazariyasi va amaliyotida differentsiatsiya, 
analizatorlik, maydalanish, verbalizmlar keng ko‘lam yozmoqda. 
Differensiatsiyaning noto‘g‘ri iskanjasi ham ta’lim mazmunini cheklab o‘tmayapti, 
balki borgan sari ko‘proq qamrab olayapti. Bu o‘z navbatida turli tushuncha va 
hodisalarni o‘quv dasturi va darsliklarda maydalashtirib o‘quvchilarga taqdim 
etishda yaqqol sezilmoqda [7].

Oliy ta’lim muassalarida o‘quv fanlarini integratsiyalash shart-sharoitlari 
belgilandi, ya’ni talabalar dars bayonini tushunarli va mantiqiy bog‘langan holda 
tuzish; mavzu bayonida illyustratsiya va chizmalardan foydalanish; talabalar 
tajribasiga aloqador misollar va fikrlar qo‘llash; tegishli bilimlarni qisqa bayon 
qilish hamda xulosa qismi bilan o‘zaro teran bog‘lash; talabalarning madaniy va 
jinsiy farqlarini hisobga olish; mazmunning aniqligi, bexatoligini ta’minlash kabi 
turkum mezonlarga amal qilish lozimligi asoslandi.

Xulosa va takliflar. Oliy ta’lim tizimida talabalarning umumkasbiy 
xususan, texnik bilim va malakalarni shakllantirishda “Fizika” fani bilan 
“Materialshunoslik” fanlarining integratsiyasini vujudga keltirish muhim 
ahamiyatga ega. “Fizika” fani bilan “Materialshunoslik” fanlari mazmunini 
integratsiyalash, bu ilmiy tushunchalarni turdoshlik xususiyatlaridan kelib chiqib 
integrallashning ahamiyati shundaki, dars soatlarining qisqarishi, o‘quvchilarning 
vaqti va kuchini tejash, ortiqcha zo‘riqishning oldini olish, o‘quv kurslarining 
hajmi va tannarxini kamaytirish imkoniyati paydo bo‘ladi. Bu esa o‘quv bilish 
faoliyatini nafaqat jadallashtirish, tizimlashtirish va optimallashtirishga, balki 
turli soha madaniyatini ham egallashga imkon beradi.

